
ABSTRAK

Tujuan tina ieu panalungtikan nya éta pikeun mikanyaho pangaruh modél
cooperative script dibantuan ku media literasi cloud dina ngaronjatkeun
kamampuh ngaregepkeun peserta didik dina kelas IV SDN 068 Sindanglaya.
Métode anu digunakeun dina ieu panalungtikan nyaéta métode kuasi ékspérimén
kuantitatif kalawan desain nonequivalent control group anu dilaksanakeun di
SDN 068 Sindanglaya Kota Bandung. Téhnik ngumpulkeun data anu digunakeun
nya eta tés, observasi jeung dokuméntasi, sedengkeun téhnik analisis anu
digunakeun nya eta déskriptif kuantitatif. Subjek anu digunakeun dina ieu
panalungtikan nya éta 56 peserta didik di kelas IV, diwangun ku 28 urang kelas
IVA salaku kelas ékspérimén jeung 28 urang kelas 1VB salaku kelas kontrol.
Dumasar kana hasil panalungtikan jeung analisis data anu digunakeun, kapanggih
yen larapna modél cooperative script dibantuan ku media literasi cloud tiasa
ngaronjatkeun kamampuh ngaregepkeun peserta didik. Hal ieu dibuktikeun ku
ngaronjatna kamampuh ngaregepkeun peserta didik saméméh jeung sabada diajar
di kelas kontrol jeung kelas ékspérimén. Dina pratés pikeun kelas ékspérimén,
rata-rata peunteun pikeun kaparigelan ngaregepkeun ngahontal 33,93, sedengkeun
peunteun rata-rata pikeun kelas kontrol ngan ngahontal 31,79. Lajeng aya
kanaékan posttest di kelas ékspérimén jadi 77,5 sedengkeun kelas kontrol ngan
meunang 56,07 Salian tina hasil pretest jeung posttest peserta didik kelas
ékspérimén jeung kelas kontrol, ngaronjatna kamampuh ngaregepkeun peserta
didik ogé bisa. katitén tina tés NGain, di kelas kontrol Uji NGain meunangkeun
proséntase 51%, sedengkeun kelas ékspérimén meunang 68%, hartina ngaronjatna
kaparigelan ngaregepkeun peserta didik leuwih gede dibandingkeun kelas kontrol.
Salian ti éta, hasil uji éfék size némbongkeun modél cooperative script dibantuan
ku media literasi cloud miboga pangaruh anu signifikan kana kaparigelan
ngaregepkeun kalawan peunteun 1,27. Ku kituna, bisa katiten yén kamampuh
ngaregepkeun peserta didik bisa ngaronjat ku modél cooperative script dibantuan
ku media literasi cloud.

